
M
iditra sahady amin’ny volana faharoa
amin’izao taona diavina izao isika. Toe-javatra
maro samihafa no natrehina tamin’iny volana

janoary nivalona iny ary saika nibahana tao ana-
tin’izany ny olana sy fahasahiranana maro samihafa
hoan’ny isam-batan’olona, na tokantrano sy fianaka-
viana ary ny firenena manontolo, vokatry ny toetran-
dro sy ny loza voajanahary. Ankehitriny mbola tsy
afaka ny takaitra navelan’izany eo anivon’ny fiaraha-
monina sy ny firenena. Mbola ao anatin’ny fotoam-
pahavaratra tanteraka ihany koa anefa isika izao ary
mbola tsy tafavoaka ny ala araka ny fitenenana, izany
hoe, mbola mila manoman-tsaina sy ara-pitaovana
isan-karazany amin’ny fiatrehana izay mbola rivodoza
hoavy manaraka handalo eto amintsika. 
Nivoaka avy eo anivon’ny filankevitry ny minisitra ta-
min’ny herinandro lasa iny, fa efa miomana ho
amin’izany ny fitondrana ary nofariparitany izay to-
kony hatao rehetra amin’izany. Fanomezan-toky
an’iza moa izany sa ho an’ny tenany ihany? Vao re
mantsy ilay teniny hoe efa miomana ho amin’izany,
dia mitamberina ao an-tsaina ny tany amin’ny taona
2020, volana janoary fiandohan’ny taona, fa efa vo-
nona ny hiatrika ny fidirana sy ny fihanaky ny valana-
retina covid-19 ny fitondrana Malagasy, efa vonona
tsara ireo fitaovana isan-karazany momba izany,
sns… Niaraha-nahita sy niaina tsara anefa ny zava-
nitranga rehefa tafiditra teto, noho ny fahataran’ny fe-
petra fanidiana ny sisintany, ny seranan-tsambo sy
indrindra ny seranam-piaramanidina. Nihazakazaka

ny fiahanaky ny valanaretina ary tsy naharaka na ny
fitaovana fitsaboana nolazaina fa vonona, ny mpia-
san’ny fahasalamanana sy ny toerana nandraisana
ireo narary, mbamin’ny toeram-pandevenana, izay ni-
teraka resabe teo amin’ny vahoaka tamin’ireo lavaka
noforonin’ny fitondrana hatao handevenana izay lavo.
Mbola nitovitovy tamin’izany ihany koa no nitranga ta-
min’ny taon-dasa rehefa niatrika ny onja faharoa
amin’ny valanaretina ny firenena. 
Raha mandray lesona marina sy mahay manitsy ny
diany izao fitondrana izao, ka mba miroso miha-ma-
totra kokoa amin’ny fomba fiasa, dia tsy ho be resaka,
na ny teny no atao lasa aloha toy ny hatramin’izay fa
ny fanatanterahana zara raha misy vita. Inoana mi-
hitsy, fa tsy tao anatin’ny drafitra nofaritany tany am-
piandohana nanaovany fidedadedahana be hatrany
Frantsa, mialoha ny nitondrany azy teto kanefa man-
draka ankehitriny tsy voazava ny amin’ny paikady fi-
sorohana ny amin’izay mety ho vokatry ny loza
voajanahary toy izao. Kanefa izany dia efa mpanjo
an’i Madagasikara isan-taona, sy toy ny mitranga
ihany koa, ohatra, manjo ireo mpiray tanindrazana
any atsimo amin’ny kere. Efa miseho ny olana vao
mody mikoropaka, ary tsy maintsy manao rahateo.
Ilay fitavozavozana sy tsy fahombiazana araraotina
ho kisary politika isehoana ho fitsinjovana vahoaka
iharan’ny olana anefa, no manahirana ny mpandinika
ny raharaham-pirenena ny mieritreritra azy ao ana-
tin’izany. 

Depiote Alain Ratsimbazafy

nanolotra fanampiana ho
an’ireo traboina teny anosizato

Anisan’ny ahitana tra-
boina noho ny andro ratsy
farany teo, teto amintsika,
ny vehivavy Tiako i Mada-
gasikara (TIM). Mano-
loana izay voina mahazo
ny vehivavy TIM ankehi-
triny izay vokatry ny rano
be dia nisy ny toromarika
avy amin’ny filoha nasio-
naly ny antoko TIM Marc
Ravalomanana ny ijerena
ny mpiray tanindrazana
traboina ankehitriny. Tao
anatin’izany dia nisy ny fi-
dinana ifotony nataon’ny
birao politika nasionaly,
notarihin’ny sekretera je-
naraly (SG) ny TIM Rina
Randriamasinoro, sy ni-
tondran’izy ireo fanam-
piana isam-baravarana.
Nisy ihany koa ny fano-
mezana sakafo masaka
isaky ny boriborintany
miisa 6 eto Antananarivo
Renivohitra. Niavaka ny

vehivavy TIM tamin’ity in-
dray mandeha ity, nijery
ireo namany aloha izy
ireo, satria tena maro no
traboina ao anatin’ny ve-
hivavy Tiako i Madagasi-
kara. Nifampitsinjo teto ny
samy vehivavy. Araka ny
tapaka nandritra ny fivo-
riana izay nataon’izy ireo
dia nisy ny tolotanana

Vehivavy TIM Analamanga sy traboina

Mifampitsinjo ny samy vehivavy

Misy ny fanambarana avy
amin’ny RMDM, Rodo-
ben’ny Mpanohitra ho
an’ny Demokrasia eto
Madagasikara, mahaka-
sika ny raharaha Mahery
Lanto Manandafy (Ma-
lama), ny faran’ny heri-
nandro teo ary nitohy
omaly. Tsy azo ekena int-
sony izao ramatahora
ataon’ny fitondrana Ra-
joelina izao hoy izany fa-
nambarana izany: “ma-
noloana ny fiampangana
sy fitazonana an’Andria-
matoa Mahery Lanto Ma-
nandafy nohon’ny fane-

hoan-kevitra tsotra na-
taony tao amin’ny Face-
book dia iaraha-mahita, fa
misy tokoa ny fanampa-
ram-pahefana ary fanitsa-
kitsahina ny lalampano-
renana ataon’ny mpiton-
dra. Voalaza mazava ao
amin’ny andininy faha-10
ny lalampanorenana, fa
iantohana ny fahalala-
hana maneho hevitra. Ny
fiampangana sy ny fitazo-
nana azy, izay nataon’ny
mpitandro filaminana dia
azo adika tsotra izao, fa
fanaovana ramatahora
an’ireo Malagasy rehetra

sahy maneho ny heviny
ankahalalahana, sy mitsi-
kera ny tsy fahombia-
zan’ny mpitondra. Arak’
izany dia efa mihàtra eto
amin’ny firenena ny didy
jadona sy ny fanapote-
hana ny demokrasia. Tsy
azo ekena intsony ny fa-
naovana ramatahora, ny
didy jadona, ary ny fanit-
sakitsahina tsy misy fa-
rany ny lalampanorenana
ataon’ny mpitondra fanja-
kana iarovana ny tom-
bontsoa politikan’izy ireo.
Noho izany dia maname-
loka tanteraka izao fiam-

RahaRaha MaheRy Lanto Manandafy

tsy ekena intsony ny ramatahora ataon’ny fitondrana 

Ny depiote Alain Ratsimbazafy, nitondra fanomezana ho
an’ireo traboina tao Anosizato Andrefana.

Ny sasany amin’ireo vehivavy TIM, nisitraka fanampiana avy
amin’ny Vehivavy TIM Analamanga.

Ireo olonareo ve Rateloambinifolo

Dia tena sokajin`ny veta daholo ?

Fa na ny fiteny na ny atao rehetra

Dia toa tsy madio fa dia tena voretra !

F`angaha dia tsy manana “rà malagasy”

No dia hifamono sy hifanondro basy ?

Sa manana mpiaro satria eny ambony

Ka tena tsy misy atahorana intsony ?

Ireo olonareo ve Rateloambinifolo

Dia tena sokajin`ny mpanao bontolo ?

Ny tohatra tsy afaka, tsy hay koa ny rihana,

Nefa dia rindrina ve no ianihana ?

Lalana tsotra aza iaraha-mahita

Fa mila hatsaraina kanefa tsy vita,

Dia `ndeha hisavoana amin`ny teleferika

Izay hita fa mbola tsy mety amintsika ?

Ireo olonareo ve Rateloambinifolo

Dia tena efa lo ary koa bobongolo ?

Raha `zay “teny gasy” toa tsy hainy miteny

Kanefa malaza amin`ny “ompa reny” ?

…Mba mieritrereta Rateloambinifolo

Fa tena efa miaiky anareo ny tontolo,

Ka raha izay ny anio ary koa atsy ho atsy

Dia tena ianareo ilay malaza amin`ny ratsy !

DADAN`i ZINA (Janoary 2022)

Ra-13 sy ny olonyRa-13 sy ny olony

TONONKALO

niantsoana ireo malalata-
nana avy eto an-toerana
sy avy any ivelany nana-
tontosana ny hetsika fa-
nampiana izay natao.
Vokatr’izany, vehivavy
TIM miisa 340 no nisi-
traka ny fanampiana vary
milanja 3 kg avy ary labo-
zia sy savony ho an’ireo
nahazo taona. Izay no

vita tamin’ity andiany voa-
lohany ity satria izay no
teo ampelatanana hoy ny
filohan’ny Vehivavy TIM
Analamanga Rahelisoa
Arphine. Miezaka isika
hoy ny mpitarika ny vehi-
vavy TIM eto Anala-
manga, fa mbola mitady
hevitra izy ireo hijerena
fanampiana ho an’ireo
mbola tsy nisitraka izany.
Nilaza ny sektetera jene-
ralin’ny antoko TIM Rina
Randriamasinoro, nandri-
tra ny fizarana ny fanome-
zana, fa fanampiana
amin’ny maha samy
mpiarabelona no atao,
mba hanalana fahasahi-
ranana antsika aloha.
Mbola ho avy ny fotoana
hoy izy hahafahantsika
mivoaka amin’izao fahan-
trana sy fahasahiranana
lalina izao. 

Helisoa

pangana sy fitazonana
an’Andriamatoa Mahery
Lanto Manandafy izao
izahay. Takianay ny ha-
motsorana azy haingana
ary tsy misy fepetra. Me-
lohinay ihany koa ny fam-
piasana ny mpitandro
filaminana, sy ny fitsarana
ho fitaovana politika sy
herim-pamoretan’ny mpi-
tondra”., hoy ity fanamba-
ran’ny RMDM nosoniavin’
ny filoha Marc Ravaloma-
nana ity.

Niaina

Nanolotra fanampiana ho an’ireo traboina ao Antana-
narivo Atsimondrano, ny depiote voafidy tany amin’iny
faritra iny avy amin’ny antoko TIM, Alain Ratsimbazafy.
Notohizany tao amin'ny Kaominina Anosizato Andre-
fana, ny fitsidihana ireo traboina, vokatry ny fiakaran'ny
rano, tao amin'ny distrikan' Antananarivo Atsimon-
drano. Ity Kaominina ity, dia anisan' ny be traboina in-
drindra, ka tonga nampahery azy ireo ny depiote sady
nitondra fanampiana ihany koa, mba hiatrehan' izy ireo
izao voina izao. Nambarany tamin’izany fa:”isaorana
ny fandraisana andraikitra efa nataon'ny Kaominina sy
ny Mpiara-miasa rehetra, ary koa ireo Tompon'andrai-
kitry ny fahasalamana, ny fanaraha-maso ny rehetra.
Manentana ny fifanomezan-tanan' ny rehetra hatrany
ny tenako amin’izao zava-misy izao », hoy ny Depiote
Alain Ratsimbazafy. Efa nitondra fanampiana ho
an’ireo traboina tao amin’ny Kaominina Ampitatafika
koa ity olom-boafidy avy amin’ny antoko TIM ity.

Stefa


